
КІРІСПЕ 

 

Нарықтық жағдайда қызмет саласында кәсіпорынның табысты жұмыс 

істеуі көбінесе маркетингтік шешімдердің сапасына, маркетингтік қызметті 

іскерлікпен және сауатты жүргізуге байланысты болады. Осыған байланысты 

қызмет нарығының қажеттілігін зерттеп және анықтай алатын, кәсіпорынның 

маркетингтік стратегиясын әзірлей алатын және коммерциялық табысқа қол 

жеткізе алатын мамандарды кәсіби дайындаудың рөлі күрт артады. 

Сондықтан, қызмет маркетингі кәсіби экономисттерді дайындау барысында 
негізге алынатын пәндердің бірі болып табылады. 

«Қызмет маркетингі» пәнін оқытудың мақсаты – қызмет маркетингінің 

теориялық негіздері мен мағыналық аппаратын зерттеу, сонымен бірге фирма 

мен компаниялар қызметінде қызмет маркетингінің элементтері мен 

қағидаларын қолданудың тәжірибелік дағдыларын меңгеру. 

Курстың міндеті келесі сұрақтар бойынша білімді зерттеу және 

жүйелендіру: 

– қызмет маркетингінің теориялық негіздері мен 

концепциялары; 

– маркетингтік орта және оның құраушылары; 

– маркетингтік ақпарат және маркетингтік зерттеу жүйелері; 
– қызмет нарығындағы тұтынушылар тәртібі теориясының 

негіздері; 

– қызмет нарығын бөлу мен мақсатты бөлікті таңдаудың 

әдістемелік негіздері; 

– қызмет маркетингі жүйесіндегі тауарлық саясат; 

– бағаны қалыптастыру және бағалық стратегиялар; 

– тарату және тауарды өткізу жүйелері; 

– қызметті өткізу; 

– маркетингті басқару, жоспарлау және бақылау үрдістері. 

Қызмет маркетингі – заманауи маркетингтің саласы, қызмет көрсетуге 

қатыстырылатын ұйымдардың маркетингтік әрекеттерінің ерекшеліктерін 
зерттейтін ғылыми пән. 

 

 

Тақырып 1. НАРЫҚТЫҚ ЭКОНОМИКАДАҒЫ ҚЫЗМЕТ 

КӨРСЕТУ АЯСЫ 

 

1. Қызмет көрсету мен қазіргі экономикадағы оның рөлі 

 

Қызмет көрсету аясы экономиканың ең перспективті және жылдам 

дамушы саласы болып табылады. Бүгінгі таңда қандай да бір деңгейде 

қызмет ұсынбаған немесе онымен ұшыраспаған кәсіпорын жоқтың қасы.  

